
Communications 2013-03 NR19 

Qilamik tuhaayauyukhaq 

Nunavut Aittuutauyut Niqinik Maligaq Aniqtauyuq 

IQALUIT, Nunavut (Qiqailruq 22, 2013) – Aittuutauyut Niqinnik Maligaq aniguqtitauyuq 

maliganguqhuni Qiqailruq 19-mi. Maligaq munaridjutauyuumiqquq  kitkunut aittuuqtuiyut niqinik 

tuniuhaivaktut niqinik ihuaqtumik.  

“Quviaguhuutivara quyagiyumayaralu Maliqliuqti  Ron Elliott akhuurutigingmagu pingmagu una 

maligaq hivumuuqtittugu Maligaliuqtiinainnit Pitquyakhaliaq” uqaqtuq Keith Peterson, 

Ministauyuq Munaqhiliqiyitkut Inuuhiqattialiriyitkut. “Una Maligaq tamainit maligaliuqtinit 

ikayuqtauyuq maligaliurviptingnit.” 

Havagviat Munaqhiliqiyitkut Inuuhiqattialiriyit (HSS) katitiriyut kangiqhidjutikhanik ikpingniagut 

niqiqarniup nakuuyunik ihuaqtumiglu hanaqiutingit niqit. Titiraqhimayuq – “Hitamat Tungmirat 

Aanniaqtailiniq Niqinit” unalu kangiqhidjutit titiraq “Aittuutauyut Niqinik Maliktakhat” – 

ilitturipkaiblutik ihuaqtumik tutquumadjutikhait , hanaqiutikhait niqiliuliraigumik. Kangiqhidjutikhat 

titiraq uqariyait qilamik atuqtauyukhat aittuqtuiyunit tuniyauhimayunullu. Makpiraaq 

kangiqhidjutikhaq titirarlu hailiyauniaqtuk munaqarvingnit, imaalu piyauttaaqtuq HSS-tkut 

qaritauyakuurutaanit.   

“Una nutaaq Maligaq munaqhiyuumiutauyuq aittuuqtuivaktunut imaalu aittuqtuihimmaariangita 

nakuuyumik Nunavunmiut,” uqaqtuq Ron Elliott Maligaliuqti Quttikturmut. “Quviahuktunga  HSS-

tkut piliqtut unniutivaliqhugit aittuqtuivaktut tuniyauvaktullu uuminnga ikpingnaqtumik 

nakuuyumik niqinik hanaqiutaitigullu.” 

Nutaaq Maligaq atuqtauniaqtuq hadjainaq.  

